
Batasunaren aurkezpena

Agiria eta bultzatzaileen zerrenda

Batasunaren agiria

¢ Atzo aurkeztutako idatziak ezkerraren batasun prozesua abiatzeko
ardatzak proposatzen ditu. Hona hemen nagusienak

Prozesu historiko honen egungo etapan, gure herriaren

historia politikoaren egoera garrantzitsuan gaude. Gure
herria administrazio egitura desberdinetan zatitzen duen
instituzio markoa agortuta dago; beraz, demokrazi eszena-
toki berri batera jo behar dugu. Zapaltzen gaituzten esta-
tuekiko loturak hautsi eta Euskal herriaren nazio eraikun-
tza eta gizarte eraldaketaranzko urratsak egin behar dira.
(...) Zeregin hori bete ahal izateko, Euskal Herri osoko, Atu-
rritik Ebrorainoko erakundea sortu behar dugu, Euskal
Herrian orain arte garatutako antolakuntza esperientzia
kontuan izanda. Gure asmoa esperientzia guztion onena
bildu eta Euskal Herri aske, aurrerakoi eta solidarioa nahi
eta behar duten pertsona eta sektoreen ilusioarekin batera
bide berriari ekitea da.

Etorkizuneko Ezker Abertzalerantz

Une erabakigarri hauetan, Euskal Herriak ezker anitz, ko-
ordinatu, eta indartsua behar du, herrialde guztiak biltzen
dituen Euskal Herria eraiki ahal izateko. Era berean, ezker
horrek eredu sozial alternatiboa proposatzeko gai izan be-
har du. Borrokatzen garenon batasunari horrenbeste kalte
egin dioten banaketak eta ismo dogmatikoak bazter uzteko
garaia da. Hori guztia dela eta, agiri hau bultzatzen dugu-
nok eztabaida esparrua eskaini nahi dugu, gure Herriaren
nazio eraikuntza eta gizarte eraldaketarekin konprometitu-
tako ezker osoa biltzeko, erradikaltasun eta borrokaren il-
dotik (...).

Euskal Herri burujaberanzko ezker eraldatzailea

Batzen gaituzten helburuen arabera eraiki nahi dugu ezkerra:

Independentzia: Euskal Herria osatzen duten lurralde
guztiekiko Estatu bat eraiki nahi dugu, herrialde guztien
aniztasuna eta bakoitzaren nortasuna bermatuz. Herria-
rengandik herriarentzat eraikitako Estatu burujabea dugu
helburu.

Sozialismoa: Euskal demokrazia sozialistaren garapena,
hau da, gure herriaren kultur eta giza errealitatean oinarri-
tuz berezko eredua eratzea (...)

Euskal Herri euskalduna: Hiritar eleanitzez osaturiko
Euskal Herri euskalduna; ez dago Euskal Herririk euskara-
rik gabe, eta euskarak ezin du bizi Euskal Herririk gabe, be-
re lurralde eta biztanlerik gabe.

Erronka berriei aurre egiteko erakunde berria

(...) Gure gizartearentzat aldarrikatzen dugun demokrazia
parte-hartzailea eguneroko errealitate iraunkorra bilakatu
behar da eraiki nahi dugun erakunde berriaren egituretan.
Erakundearen horizontalitatean oinarritutako eredu parte-
hartzailea, gardena, anitza eta demokratikoa izan behar da
gurea. Lekuko Batzarra eztabaida eta erabakirako oinarriz-
ko egitura izango da eta beste eztabaida, ekarpen eta eraba-
ki marko kolektibo batzuk gauzatuko dira, lehen azalduta-
ko helburuekin bat datozenen partaidetza aukerak handi-
tzeko asmoz. (...) Aniztasunaren batasuna erakundearen
oinarria izan behar da: lan ildo bakar bat ideien aniztasuna
errespetatuz (...)

Herrigintzan; mobilizazioa eta borroka

Mobilizazioa eta borroka herrikoia funtsezkoak dira, soilik
herriaren presiotik, herritarren mobilizaziotik, desobedien-
tzia zibiletik baitira suntsiezinak herriaren garaipenak.
Eraldakuntza gauzatu nahi dugu instituzioetatik ere; insti-
tuzioak demokrazia parte-hartzailearen zerbitzura jarri
nahi ditugu gero eta pertsona eta sektore gehiagok ekarpe-
nak egin eta erabaki politikoen baldintzak eta nondik nora-
koak zehaztu ditzaten. Ideien borroka ere gure erronka da.
(...) Komunikazio bideak asmatu behar ditugu, eta era ber-
dintsuan, porestakuntza politikoa ezinbestekoa izango da.

Bultzatzaileen zerrenda

e Ezkerreko hainbat sektoreetan jardun duen jendea dago Batasuna proiektuaren bultzatzaile gisa, Atzo
aurkeztu zerrendan 200dik gora lagun daude.

